
Annottatsiya: Ushbu maqolada avtokorxonalar misolida avtotransport 

vositalarigaga texnik servis ko‘rsatishni takomillashtirish, ishlab chiqarish moddiy 

texnika bazasini rivojlantirish samaradorligi, aholiga tegishli yengil avtomobillarga 

servis xizmat ko‘rsatish va ta'mirlashni takomillashtirishning muhim yo‘lllari va 

avtotransport vositalariga texnik servis ko‘rsatish avtokorxonalarining qisqacha 

ishlab chiqarish texnik xususiyatlari yoritilgan. 

Kalit so‘zlar: Avtokorxona, avtotransport vositasi, servis xizmati, Texnik 

servis ko‘rsatish, ishlab chiqarish moddiy texnika bazasi,  yengil avtomobillar, 

ta'mir. 

  Respublikamizda avtomobil transportining iqtisodiy rivojlanish bosqichlari 

avtopark va servis tizimlarining takomillashishga intilishi bilan xarakterlanadi. 

Xozirgi kunda servis korxonalarining oldida turadigan asosiy muammosi bu – 

raqobatga bardosh berishdir. 

Servis korxonalarining asosiy maqsadlari tariqasida mijozlarga imkoniyati 

boricha qulaylik yaratish, ularning moddiy va maʼnaviy ehtiyojlarini toʼla ravishda 

qondirishdan iboratdir. Koʼrsatilayotgan xizmatlarni alohida bosqichlarga 

taqsimlasa boʼladi: zaruriy resurslar bilan taʼminlash, bajarishning texnologik 

jarayoni, nazorat, sinov, qabul qilish, xizmat koʼrsatish jarayoni. [1,2].   

Servis faoliyatini tashkil etish sifati uning loyihalashtirish va zamon talablariga 

muvofiqlashtirishga uzviy bogʼliqdir. Servis korxonalarining raqobatbardoshligi 

mijozlarning ehtiyojlarini tahlili, isteʼmolchilarning jinsi, yoshi va individual 

xususiyatlari, xizmat koʼrsatish jarayonining psixologik omillarini inobatga olishni 

taqazo qiladi [4]. 

 Navbatdagi eng ustuvor vazifa — bu mamlakatimizni modernizatsiya qilish va 

aholi bandligini oshirishning muhim omili sifatida ishlab chiqarish va ijtimoiy 

infratuzilmani yanada rivojlantirishdan iborat. 

Birinchidan, infratuzilmani rivojlantirish yangi korxonalarni joylashtirish va 

butun iqtisodiyotni taraqqiy ettirish uchun zarur qulay shart-sharoitlar yaratadi, 

mamlakatimizning boy mineral-xom ashyo resurslarini oʼzlashtirish imkoniyatlarini 

kengaytiradi. [3]. 

Uchinchidan, ijtimoiy infratuzilmani rivojlantirish, aholini toza ichimlik suvi, 

energiya bilan taʼminlash, ijtimoiy soha obʼektlarini barpo etish, pirovard natijada 

aholining turmush darajasini oshirishga xizmat qiladi. 

Toʼrtinchidan, infratuzilmani rivojlantirish koʼp mehnat talab qiladigan keng 

koʼlamli soha hisoblanadi. Bu yangi ish oʼrinlarini tashkil etish, aholining, ayniqsa, 

yoshlarning ish bilan bandligini taʼminlash, odamlarning daromadi va farovonligini 

oshirish imkonini beradi. [5,10]. 

Texnik adabiyotlar va dastlabki kuzatuvlar natijasida avtoservis korxonasi 

mijozlarini qayta murojaat etishdagi foyda va xarajatlar mutanosibligiga taʼsir 

etuvchi ishchi gipoteza ilgari surilgan (1-rasm). 

 

 

 

 

 

 

 

 

 

 

 

Rasm 1. Аvtoservis korxonasiga mijozlar qayta murojaat etishlarining 

tushim va xarajatlar mutanosibligi. 

Mijozlarning avtoservis korxonasi xizmatiga ishonchini ortishi ularning qayta 

murojaat qilganlarida bilinadi. Bunda mijozlardan kelayotgan daromad ortadi va 

mijoz tamonidan toʼlanmaydigan xizmatlarga boʼlgan talab kamayadi. Masalan, 

maьlumot berish, konsultatsiya berish va mijozni olib yurish. Buning natijasida 

avtoservis korxonasi xizmatlariga qayta murojaat qiladiganlar toifasidan ular yangi 

doimiy murojaat qiladiganlar toifasiga oʼtishni koʼrsatgan[2]..  

Eksperimental-analitik tadqiqot kafolatli xizmat tizimi uchun ishlab chiqarish 

usullarini samaraliligini baholashdan iborat. Аvtoservis korxonasi umumiy sarf-

harajatidan kafolat davridagi reklamatsiyaga tushgan detallarni minimum sarf-

xarajatini ishlab chiqish brak detallar soni, nazorat qiymati va ishlab chiqarish 

Mijozdan kelgan tushim 

Milozlar bilan munosabat 

jarayonidagi sifat nazorati sarfining aniq koʼrsatkichlaridan iborat. Ishlar hajmi, 

detallar va materiallar sarfini rejalashtirish uchun statistik hizmatga kirish va 

materiallar sarfi tushunchasi ishlatiladi. Shaxsiy avtomobillar uchun servis 

korxonalariga oʼrtacha kirish soni 2 ... 4 martani tashkil etadi va avtomobillar 

eskirgan sari oshib boradi. TSXK va taʼmirlashga bir marta kirish ishlari oʼrtacha 

statistik hajmi 2 ... 4 ishchi-soatni tashkil etadi. Ehtiyot qismlar va materiallar sarfi 

avtomobillar ishonchliligi toʼgʼrisidagi maʼlumotlar va TSXK va taʼmirlash 

muayyan ishlarni bajarishdagi xaqiqiy sarflarni umulashtirish orqali topiladi. [1]. 

Shaxsiy avtomobillar ishonchliligi, ishlagan muddati, ishlatish sharoitlari va 

rejimlarining bir-biridan farq qilishi avtoservis xizmati bozorida turli korxonalar va 

tadbirkorlar faoliyat koʼrsatishlari mumkinligini belgilaydi [3]. 

Diagnostika texnik ekspluatatsiyaning nisbatan yangi va dinamik 

rivojlanayotgan qismidir. 

Аvtotransport vositalari yoki uning tarkibiy qismini boʼlaklarga ajratmasdan 

yoki qisman ajratib va texnik diagnostika vositasini ulab texnik holatini aniqlash, 

texnik diagnostikalash deb ataladi. [7]. 

Foydalanish imkoniyati, texnik diagnostikalash tizimlarini amalda qoʼllash 

kengligi boʼyicha diagnostika usullari universal va maxsus boʼlishi mumkin. 

Texnologik joylashuvi boʼyicha texnologik jihozlar tashqi, avtomobil 

konstruktsiyasiga doimiy oʼrnatilgan va qurama boʼlishi mumkin. 

Tashqi vositalar-konstruktsiyasi diagnostikalash obʼektidan ayrim holda 

bajarilgan stendlar, asbob (pribor) lar, jihozlar. 

Аvtomobil konstruktsiyasiga doimiy oʼrnatilgan vositalar diagnostikalash 

obʼektining tarkibiy qismi hisoblanadi. 

Diagnostikalash obʼekti avtotransport vositasi va (yoki) uning tarkibiy qismlari 

boʼlishi mumkin. [6].  

Motorni texnik diagnostikalash- motorning texnik holati oʼzgarsa, 

Avtotransport vositalari(keyingi o’rinlardaАTV)ning tortish-tezlik xususiyatlari va 

yonilgʼi tejamkorligi sezilarli yomonlashadi. Bu koʼrsatkichlarni yoʼl sinovlari 

uslubi bilan aniqlash obʼektiv va haqqoniy natijalar beradi. Yoʼl sinovlari boshqa 

sinov usullariga nisbatan qimmat va xavfli. Shuning uchun avtokorxonalarda, 

diagnostika ishlarini oʼtkazish amaliyotida yoʼl sinovlari qariyb oʼtkazilmaydi. [5]. 

Tezlanishning taxminiy bahosi sifatida, maʼlum tezlik bilan harakatlanayotgan 

avtomobil karbyuratorining drossel yopqichini toʼsatdan ochib (yuqori bosimli 

yonilgʼi nasosi reykasi toʼsatdan suriladi), shigʼov jadalligi aniqlanadi. Yonilgʼi 

sarfi, ishlatilgan gazlar rangining oʼzgarishi, shovqin jadalligi va haroratning 

oʼsishini qiyosiy tahlil etiladi. [6,8]. 

Yonilgʼi sarfini oʼlchash- yonilgʼining solishtirma sarfi maʼlum yuklama va 

tezlik tartibotlarida motorga tushayotgan yonilgʼi miqdorini oʼlchab aniqlanadi. 

Tortish stendi asosida yaratilgan diagnostika posti komplektlanishi mumkin boʼlgan 

va har xil printsipda ishlaydigan oʼlchagichlar bilan oʼlchanadi. [9]. 

